
مۆبایلێك  كامێراكەی 64 میگاپیكسلە

لەم ماوەیەدا كۆمپانیای ئامازۆن چەند ئامێرێكی 
خۆی خســتەڕوو، یەكێك لەو ئامێرانە ســپیكەرێكی 
زیرەكــە كــە خــۆی ئیكــۆ ســتۆدیۆیە. ســپیكەری 
جــۆری )Echo studio( پێچەوانــەی ســپیكەرەكانی 
پێشــووی هەمــان كۆمپانیــا گرنگییەكــی زۆری بە 

كوالیتی دەنگ داوە.
ئامـــازۆن ویســـتوویەتی لـــەم ســـپیكەرە زیرەكـــەدا 
ـــێ  ـــگ دابن ـــی دەن ـــۆ كوالیت ـــی ب ـــدی داڵب تایبەتمەن
ــەم  ــەوە. لـ ــش بڵاوبكاتـ ــێ دەوریـ ــی سـ ــەم دەنگـ و هـ
نێـــوەدا دەكەوێتـــە ركابەرییەكـــی جیـــدی لەگـــەڵ 

ســـپیكەرەكانی ســـۆنۆس.
هەندێـــك  ســـتایلەوە  بـــواری  لـــە 
گۆڕانـــكاری تێـــدا كـــراوە وەك بوونـــی 
كەلێنێكـــی گـــەورە بـــە چـــوار دەوری 
گرنگتریـــن  بـــەڵام  ســـپیكەرەكەدا، 
بەشـــی گۆڕانـــكاری لەناوخۆیدایـــە. 
ســـپیكەرەكە پێكهاتـــووە لـــە ســـێ 
لەیـــەك  و  پێكـــەوە  كـــە  ســـپیكەر 
لـــە  یەكێـــك  دەكـــەن،  كار  كاتـــدا 
لـــە راســـت و  چـــەپ و یەكێـــك 
ـــن  ـــان لەســـەرەوە. چەندی ـــەوەی تری ئ
ئـــەوەی  بـــۆ  تێدایـــە  مایكیشـــی 
كـــە لـــە شـــوێنە ژاوەژاوەكانیشـــدا 
ــرێ. ــەكان وەربگـ ــە دەنگییـ فەرمانـ

ئەنگوســـتیلەكاندا،  پاشـــای  فیلمـــی  زنجیـــرە  لـــە 
لەدەســـتدابێ  ئەنگوســـتیلەكەی  هەركـــەس  دەبینیـــن 
ئەوەیـــان  بـــكا،  مەبەســـتیەتی  ئـــەوەی  دەتوانـــێ 
فیلمێكـــی خەیاڵییـــە.. بـــەڵام بەراســـتی لـــە ســـەردەمی 
ـــوون  ـــەم هات ـــتیلەی وا بەره ـــدا ئەنگوس ـــای نوێ تەكنەلۆژی
كـــە زۆر ئاســـانكاری دەكـــەن لـــە كاروبـــاری رۆژانـــەدا و 

بیانناســـین. ســـیحری  ئەنگوســـتیلەی  وەك  دەكرێـــت 
 Echo ئامــازۆن ئەنگوســتیلەكەی ســیحری بەنــاوی
Loop بەرهەم هێناوە كە لەگەڵ سیستەمی هۆشمەندی 
ئەلیكســا پەیوەنــد دەدرێ. بۆ ئەنجامدانــی فەرمانەكان، 
بەكارهێنــەر ئەوەنــدە بەســە كــە ئەڵقەكــە لــە زاری نزیــك 

بكاتەوە و فەرمانەكانی رابگەیەنێ.
بـــۆ وەرگرتنـــەوەی وەڵامەكانیـــش بەكارهێنـــەر دەبێـــت 
ئەنگوســـتیلەكە لـــە پەنـــا گوێـــی خـــۆی رابگـــرێ، بـــۆ 
ئـــەوەی كـــە وەڵامـــەكان ببیســـێ. ئـــەم ئەنگوســـتیلەیە 
كـــە  دەنگونجێـــت  ئامێرانـــە  ئـــەو  هەمـــوو  لەگـــەڵ 
وەك  وەردەگـــرن،  ســـوود  ئەلیكســـا  سیســـتەمی  لـــە 
ــە  ــرە كارەباییـ ــەكان و ئامێـ ــی و گلۆپـ ــەوەی تیڤـ كوژاندنـ

زیرەكـــەكان.
ئـــەم ئەڵقەیـــە بـــۆ پەیوەنـــدی گرتنیـــش ســـوودی 

ـــات،  ـــۆ ه ـــت ب ـــرێ، ئەگـــەر پەیوەندییەك لێوەردەگی
ــەوە. ــە دەلەرێتـ ئەلقەكـ

ئەڵقە سیحرییەكە 
ئەركەكان ئاسان دەكاتەوە

ــەر رۆژە  ــەوە، هـ ــری بمێنێتـ ــە جێگـ ــە بـ ــتێك نییـ ــچ شـ ــدا هیـ ــای نوێـ ــی تەكنەلۆژیـ ــە جیهانـ لـ
گۆڕانكارییەكـــی نـــوێ روو دەدا، ئەگـــەر ســـەردەمێك كامێـــرای مۆبایلەكـــەت 8 میگاپیكســـل بـــا، 
ـــەرەو 64 میگاپیكســـلی رۆیشـــتووە. ـــوە و ب ـــە 32 تێپەڕی ـــوو، ئێســـتا ل ـــرا ب ـــن كامێ ـــە هێزتری ـــەوە ب ئ
لەم ماوەیەدا مۆبایلی جۆری realme x 2 دوو بەرهەم هات، كە كامێراكەی 64 میگاپیكسلە.
مۆبایلـــی ناوبـــراو كامێـــرای پێشـــەوەی واتـــە كامێـــرای تایبـــەت بـــە ســـێلفی گرتنـــی 32 

میگاپیســـكلە و سیســـتەمی خێرایـــی شـــەحن كردنـــەوەی لەســـەرە.
شاشــەی مۆبایلەكــە 6.4 ئینجــە. لــە جــۆری super AMOLEDیە. و بە روونــی fullHD+یە. 
ســكاینەری تایبەت بە پەنجەمۆری لەســەرەوەیە. ئەم مۆبایلە چوار كامێرای هەیە، دوو كامێرای 2 
میگاپیكسلی و كامێرایەكی 8 میگاپیكسلی و كامێرایەكی 64 میگاپیسكلی. باترییەكی بەهێزیشی 
لەسەرە 4 هەزار ملی ئامپێر. لە بواری ستایلەوە دوو رەنگی شین و سپی هەیە و لە بواری كاراییەوەش 
دوو جــۆر، یەكێكیــان رامــی 6 و میمــۆری 64 گیگا، ئــەوەی تریان رامی 8 و میمۆری 128 گیگا. لەو 

مۆبایلەدا چوارچێوە زۆر كەمە و هەر هەمووی شاشەیە.

ســـەردەمی بـــە دیجیتالـــی بوونـــی ئامێرەكانـــە، ســـەردەمی گواســـتنەوەی ئینتەرنێتـــە بـــۆ 
كەلوپەلـــەكان، لـــە داهاتووویەكـــی نزیكـــدا بەهـــۆی پلاكـــە زیرەكـــەكان گۆڕانـــكاری نـــوێ لـــە 

ــە  ــتی تەلەڤزیۆنەكـ ــاكا هەسـ ــت نـ ــدا روو دەدا. پێویسـ ــرە كارەباییەكانـ ــتەمی ئامێـ سیسـ
لـــە پلاكـــەوە بكوژینـــەوە، یـــان ســـەلاجە و موبەریدەكـــە پێبكەیـــەوە. هـــەر لەســـەر 

ــەی.. ــرەكان بكـ ــت ئامێـ ــی گشـ ــی كۆنترۆڵـ ــۆت دەتوانـ ــەی خـ مۆبایلەكـ
ئامێــری  )Echo flex( كــە لەلایــەن ئامازۆنەوە بەرهــەم هاتووە، لە پلاكی كارەبا 
دەخــرێ و دەكــرێ هــەم لەرێــگای مۆبایلــەوە و هــەم بەدەنگــی خــۆت فەرمان بە 

هەڵبوون و كوژانەوەی ئامێرەكان بكەی.
ئەركـــی ئامێرەكـــە هـــەر ئـــەوە نییـــە كۆنترۆڵـــی ئامێـــرەكان بـــكا، بەڵكـــو دەتوانێـــت 
ـــكا.  ـــان ب ـــە، بارگاوی ـــارگاوی كـــردن )شـــحن( هەی ـــە ب ـــەی پێویســـتیان ب ـــەو ئامێران ئ
ـــە دەتوانـــێ لەگـــەڵ مۆبایلەكـــەی خـــۆت  ـــەوەش ســـپیكەرێكی تایبەتـــی تێدای جگەل

پەیوەنـــدی بـــدەی.

پلاكە زیرەكەكان گۆڕانكارییەكی نوێ

چۆن فیلمی سەر كاسێتەكان
 بخەینە سەر كۆمپیوتەر؟

فیلمــی كاســێتیش چووە ناو ئەرشــیفی مێژووی ئامێرەكانــەوە! ڤیدیۆش هاتە 
ناو ریزی قەوانی گرامافۆنەوە. بەڵام لەگەڵ ئەوەشــدا دەزانم زۆربەمان فیلمی 
كاســێتمان ماوە. هەندێك لە فیلمەكان گرنگترین یادگارییەكانی ژیانیان تۆمار 
كردووە. ئەگەر  هەتا ئێستا فیلمەكانت نەگۆڕین بۆ DVD یان نەتهێناوەتە سەر 

كۆمپیوتەر و بە دیجیتالیت نەكردوون، ئێستا هەنگاو بنێ..
دەبـــێ  دیجیتالـــی  بـــۆ  بگـــۆڕی  كاســـێتەكان  ئـــەوەی  بـــۆ 
لەســـەرەتادا چاوێكیـــان پێدابخشـــێنیەوە، بزانـــە لـــە كـــوێ پچڕانـــی 

ـــە تێـــپ چـــاك بكـــەوە، پاشـــان  ـــە ب ـــە، ئەوان و تێكچوونـــی هەی
ــتی  ــاوە، دەسـ ــەڕووی هێنـ ــەی كـ ــەوە دەكـ ــت بـ ــەر هەسـ ئەگـ
ـــە  ـــەم هەنگاوان ـــان ئ ـــەی لێبكـــەوە.. پاش ـــە و كەڕووەك پێدابێن

بگـــرە بـــەر.
پێویســـتە پێـــش هەمـــوو شـــتێك ئامێرێكـــی ڤیدیـــۆ 
ـــێ لێبـــدەی،  ـــەوەی كاســـێتەكەی پ ـــۆ ئ ـــێ ب كاســـێتت هەب

كاســـێتەكان  گۆڕینـــی  بـــە  تایبـــەت  كێبڵێكـــی  پاشـــان 
دواتـــر  دابنێـــی.  كۆمپیوتەرەكـــە  و  ڤیدیۆكاســـێتەكە  لـــە 
ــۆ  ــێت بـ ــی كاسـ ــی فیلمـ ــە گۆڕینـ ــەت بـ ــی تایبـ پرۆگرامێكـ

دیجیتالـــی لەســـەر كۆمپیوتـــەر دابەزێنـــی و بەهۆیـــەوە فیلمەكانـــی 
ســـەر كاســـێتەكە دەگوازرێنـــەوە  بـــۆ ســـەر كۆمپیوتـــەر..

هەر جارە و وەڵامی 
پرسیارێك

خوێنەرێكی بەڕێز دەپرسێت خەریكی 
دروستكردنی فایلێكی پاوەرپۆینت بووم، 
لەناكاو كارەبا رۆیشتوو و كۆمپیوتەرەكەم 
 )save( كوژایــەوە، فایلەكەشــم خــەزن
نەكردبــوو، ئایــا رێگاچارەیــەك هەیە بۆ 
گەڕاندنــەوەی فایلە خــەزن نەكراوەكانی 

پاوەرپۆینت؟
بەڵــێ خوێنــەری بەڕێــز رێــگا چارە 
بــۆ هەموو كێشــەیەك هەیە، چۆنییەتی 
گەڕاندنــەوەی فایلــی خــەزن نەكــراوی 
پاوەرپۆینــت لــە زۆربــەی ئۆفیســەكاندا 
وەك یەكــە. كــە پاوەرپۆینت كردەوە بچۆ 
ســەر بەشــی file و دواتر كلیك لەســەر 
options بكــە، بچــۆ بۆ ســەر بەشــی 
save و ئــەو ناونیشــانەی لــە بەشــی 
 AutoRecover File Location
file ex�  نووسراوە كۆپی بكە، لە بەشی 
plorer پێســتی بكە و تۆ دەچیە ســەر 
بەشــی ئەو فایلانەی كە خەزن نەكراون، 
لەودا فایلی پاوەرپۆینت بدۆزەوە و بەڵام 
بــە پرۆگرامــی پاوەرپۆینتیــش بیكــەوە، 
چونكــە فایلەكــە وەك فایلێكــی نامــۆ 

نیشان دەدرێ..

ـــان بچووكـــە،  ـــەی قەبارەی ـــرا دیجیتالییـــەكان ئەوان كامێ
ـــان  ـــەوە، ی ـــم هەڵگرتن ـــا فیل ـــن ت ـــن دەب ـــۆ وێنەگرت ـــر ب زۆرت
مـــەودای فیلـــم هەڵگرتنەوەیـــان كەمـــە، دە خولـــەك یـــان 

ـــر.. نیوكاتژمێ
لـــەم ماوەیـــەدا كۆمپانیەكـــی بەریتانـــی كامێرایەكـــی 
فیلـــم هەڵگرتنـــەوەی بـــە كێشـــی تەنیـــا 120 گـــرام 
ــەوە و  ــم هەڵگرتنـ ــە فیلـ ــە بـ ــە تایبەتـ ــاوە كـ ــەم هێنـ بەرهـ
دەكرێـــت بـــۆ ماوەیەكـــی زۆر فیلمـــی پێهەڵبگریـــەوە.

كامێــرا تایبەتەكــە كــە بــە Ghost XL ناســراوە، دژە 
تەڕبوونــە و هەربۆیــە دەكرێــت لە قوڵایی ئاویشــدا فیلم 
هەڵبگریــەوە.  لــە كامێــرای ناوبــراودا لێنزێــك هەیــە كە 
دەكرێــت بــە دەوری خۆیــدا بســووڕێ بۆ ئــەوەی لەگەڵ 

دیمەنە جوڵاوەكان بگونجێ.
بەهـــۆی ئـــەوەی كـــە كامێراكـــە زۆر بچووكـــە 
هیـــچ شاشـــەیەكی نییـــە و تەنیـــا لـــە رێـــگای 
ئاپێكـــی تایبەتـــەوە كـــە لـــە مۆبایـــل دادەبەزێنـــدرێ 
هەڵگرتنەوەكـــە  فیلـــم  كۆنترۆڵـــی  دەكرێـــت 
بكـــەی. كامێراكـــە لەگـــەڵ هـــەردوو سیســـتەمی 

ــت.  ــۆن دەگونجێـ ــد و ئایفـ ئەندرۆیـ
روونــی فیلمە تۆماركــراوەكان HDیە و خێراییان 

30 فرێمــە لــە چركەیەكــدا. راســتە كامێراكــە تایبەتە بە 
فیلــم هەڵگرتنــەوە بەڵام دەكرێت وێنەشــی بە كوالیتی 12 
میگاپیســكل پێبگری. هەتا 9 كاتژمێر فیلم هەڵگرتنەوە 

شەحنی دانابەزێت. 

كامێرایەكی زۆر بچووك بۆ فیلم هەڵگرتنەوە

پرۆگرامگەلێكـــی زۆر هـــەن كـــە تایبەتـــن بـــە ســـكانكردن 
واتـــە لەبەرگرتنـــەوە، كـــرداری ســـكان كـــردن یانـــی گۆڕینـــی 

دۆكیۆمێنێـــت و بەڵگەیـــەك لـــە كاغـــەزەوە بـــۆ دیجیتالـــی..
بــۆ ســكانكردن پێویســتت بــە ئامێرێكە كــە پێدەگوترێت 
ســكانێر، ئەگەر بتەوێ بەشــێوەیەكی ســەركەوتووانە ســكان 
بكەی و پاشان بەڵگە سكانكراوەكە جارێكی دیكە بكەیەوە 
بە دەق، پێویســتە پرۆگرامی paperScan بكار بێنی. ئەم 
پرۆگرامە لە ریزی پێشكەوتووترین پرۆگرامەكانی سكانی 

دەق و وێنە دێت. 
بەشێك لە تایبەتمەندییەكانی ئەمانەن:

PDF سكان كردنی بەڵگە و كردنی بە -
- ئوتۆماتیكـــی چاكردنـــی وێنـــە لارە ســـكانكراوەكان. 

ــن(. ــكان دەكرێـ ــە لاری سـ ــەكان بـ ــار وێنـ )زۆر جـ
ــەك  ــكانكراوەكان بەیـ ــە سـ ــەواوی بابەتـ ــتنی تـ - رێكخسـ

بـــەش.
ــران  ــتكاری نەكـ ــۆ دەسـ ــك بـ ــا دەقێـ ــۆ یـ ــی لۆگـ - دانانـ

لەســـەر هەمـــوو ســـكانەكان.
- توانای گۆڕینی فۆرماتەكانی وێنە سكانكراوەكان.

دەقــە  گۆڕینــی  بــۆ   OCR سیســتەمی  بوونــی   -
بەڵگەییەكان بە دەقێك كە دەستكاری بكرێ.

- جیاكردنـــەوەی دەق لـــە وێنـــە و هـــەركام بـــە جیـــا ســـكان 
كـــردن.

پرۆگرامێك بۆ سكانكردنی دەق

فڕۆكـــەی بچووكـــی تایبـــەت بـــە فیلـــم هەڵگرتنـــەوە 
گۆڕانكارییەكـــی  دواییـــەدا  لـــەم  )كۆداكۆپتـــەر( 
زۆری لـــە جیهانـــی فیلـــم هەڵگرتنـــەوە و ســـینەمادا 
پێكهێنـــا، بـــە جۆرێـــك تێچووییەكـــی زۆری لەكاروبـــاری 
ســـینەمادا گێڕایـــەوە. جگـــە لـــەوەش چونكـــە دەفڕێـــت 
لـــە زۆر شـــوێنی ئەســـتەم كـــە پێشـــووتر نەدەكـــرا فیلـــم 

هەڵبگیرێتـــەوە، فیلـــم هەڵدەگرێتـــەوە..

كۆداكــــــــــــــــــــــــــــــــــــــــــۆپتەرێك بـە شەش كامێراوە

ماڵپەڕێك بۆ دروستكردنی 
ستیكەر

بــەم   )stickers( ســتیكەر 
هێمــان  كــە  دەگوترێــت  وێنانــە 
وێنــەكان  و  شــتێك  دەربڕینــی  بــۆ 
كارتۆنیــن، وێنــە ســتیكەرەكان لــە 
لەبــری  كۆمەڵایەتییەكانــدا  تــۆڕە 
هێمای دەربڕینی مەبەســتێك بەكار 
دەهێنرێن. بۆ دروســتكردنی وێنەی 
ســتیكەر گەلێــك ماڵپــەڕ هــەن كە 
زۆربەیــان بۆ ســوود وەرگرتن لێیان 

بە خۆڕایی نین.
ماڵپەڕی  crello.com تایبەتە 
بە دروســتكردنی وێنەی ســتیكەر، 
پێنــج  و  بیســت  لــە  زیاتــر  خــۆی 
هــەزار وێنــەی ســتیكەری تێدایــە، 
بــە ئاســانی دەتوانی هــەر وێنەیەك 
بكــەی بە وێنەی ســیكتەر.. بەڵام 
دەبــێ هەژمارێك  لــە ماڵپەڕەكەدا 

بۆخۆت بكەیەوە.

بچووكــی  فڕۆكــەی  نوێتریــن   Skydio كۆمپانیــای 
تایبــەت بــە فیلــم هەڵگرتنــەوە بەنــاوی skydio2 بەرهەم 
هێنــا. فڕۆكەیــەك كــە ئۆتۆماتیكــی بــە دوای دیمەنــی 
جوڵاودا دەگەڕێ. بۆ نموونە كاتێك كۆداكۆپتەرەكە لەسەر 
دیمەنی ئاسكێك كە را دەكات رێك دەخەی، ئەو بە دوای 

دیمەنە جوڵاوەكەدا را دەكات و فیلمی لێهەڵدەگرێتەوە.
ئــەم فڕۆكــە بچووكــە خاوەنــی چوار كامێــرای 4Kیە. 

3.5 نیو دەتوانی لە ئاســماندا بفڕێ و شــەحنی تا 23 
خولەك دانابەزێت. 

جیاوازییەكـــی بەرچـــاو لـــە نێـــوان ئـــەو كۆداكۆپتـــەرە 
ــدا  ــە لەكاتـــی فڕینـ ــە كـ ــە ئەوەیـ ــی دیكـ ــەڵ ئەوانـ لەگـ
زۆر زیرەكانـــە و بـــە ئارامـــی لـــەو  شـــوێنەی بـــۆی 
دانـــراوە فیلـــم هەڵدەگرێتـــەوە و بـــێ وەســـتان و بـــێ جوڵـــە 

و لەرزیـــن.

